«Қош келдің, Әз-Наурыз» атты ұрпақтан-ұрпаққа мирас болған салт-дәстүрімізді дәріптеуге арналған мерекелік іс-шара.
Мақсаты: Ата – бабамыздан ұрпақтан – ұрпаққа беріліп келе жатқан ұлттық тәрбие туралы түсінік беру. 

Тәрбиелік: Наурыз мерекесінің басқа мерекелерден айырмашылығын білуге үйрету. 
Халқымыздың салт-дәстүрлерін сақтауға, балаларды еңбек сүйгіштікке, мәдениеттілікке тәрбиелеу. Сонымен қатар, сүйінші сұрау, шашу, тұсау кесер сияқты қазақтың салт-дәстүрілерінің мән-мағынасын ұғындыру.
БАСТАЛУЫ:

Күй ойнап тұрады, ауыл тұрғындары екі ауыл болып отырады.

1-жігіт:  Ахмет
Уа, жарандар, жарандар,
Наурыз келді, қараңдар.
Ұлы күнін ұлыстың
Жақсылыққа балаңдар.

2-жігіт: Нұрмұхаммед
Ел атанып егемен,
Бақыт құшқан заман бар.
Гүлге оранған далам бар,
Нұрға оранған қалам бар.

1-жігіт:  Ахмет  Осы ауылда той басталды ағайын. Ұл-қызымызға бақ тілейік ағайын.

Раушан апай, Айгул апай және колледждің  ұстаздар бастаған топ: (Ақ кимешек, оюлы қамзол киген әжелер Наурыз мерекесін тойлауға жиналған барша ағайынға шашу шашып, той берекесін кіргізе түседі.) 
Айкогүл:

Наурыз келсе, құт келгені халайық
Шашу шашып, ел боп қарсы алайық!

Зарина: 

Ақ сандықты ашайық.
Бұл мереке бұл тойдың
Шашуларын шашайық!


Айкогүл:

Ұлыс оң болсын! Ақ мол болсын!

Сымбат: 

Қазақтың бір салты деп

Тойға шашу шашайық
 (Шашу)  шашу шашылады. Ауылдың әжелері наурыз тойына шашу шашады. Үстел басына жайғасады.
Диас: 

Ендеше, той бастайық ағайын!

Бәрі: Әрине, қанекей әжелер өздеріңізден болсын той бастар?!

Халық әні «Сәулем-ай» 
Диас:  Әй, бәрекелді бұл қай ауылдың жастары екен? Көңіліміз жайқалып қалды ғой. Рақмет сіздерге!  

Зарина: Осы біздің, Бақытбектің баласы бар еді ғой, суырып-салма өнері бар. Ал, кәне, көрсет өнеріңді.
Абылай: Жарайды, әже. Көрсетсек, көрсетейік.
Деп, Абылай орнынан тұрады. 
 Абылай: Менімен айтысар шашбаулым бар ма, қайсың бар?! Батылдық танытып ортаға шығыңдар онда.

Қыз бен жігіт айтысы.

Абылай: 

Әуелден жомарт серіміз, 
Асылын жырдың теріңіз 
Білгіңіз келсе қазақты, 
айтыс тыңдап көріңіз! 

Қыздың жолы жіңішке  сөз кезегі өзіңізде. 

Бәрі шулап: Ой, бәрекелді, нағыз жігіт екенсің!
Сымбат:

Біржан болып сен келсең

Ақын Сараң мен болам

Сәйгүлік болып сен шапсаң

Аққу құсың мен болам

Абылай: 

Ата-баба  дәстүрін

Үйренуден қашпаймыз

«Айтыс» десе сәнденіп

Қыздар іздей бастаймыз

Түрлендіріп қамшы өрсем                                                                                     

Қыздарың таң қалады                                                                                         

Күмбірлетіп күй шертсем                                                                                        

Мұнда думан болады     
                                                                                                                                            

Сымбат:

Мақтандың ғой жігітім 

Өнеріңді көрейік                                                                        

Көрсет сәнді қамшыңды                                                                                           

Біздер баға берейік      
                                                                                                                        

Абылай:

Тойға барам деген соң                                                                                        

Домбыра ұстап жетіп ем                                                                                          

Шашақталған қамшымды                                                                                  

Үйге тастап кетіп ем 
                                                             

Сымбат:

Қалып қойса қамшыңыз                                                                                       

Тағы тойға келерсіз                                                                                          

Сол қамшыны мына бізге                                                                                         

Сонда сыйға берерсіз 
                                                                                                                          

Абылай:

Қоштасайық халықпен                                                                                          

Ақындарын пір тұтқан                                                                                              

Сөз өнерін шөлдегенде                                                                                     

Рахаттана бір жұтқан

Нұрлан: Ей, бәрекелді. Жарайсыңдар.Тойымыз тойға ұласа берсін. 

 Қазақтың ұлттық биі: «Қамажай»
Ринат: Па, шіркін қыз қылығымен деген осы-ау? Жүректерді баурап кетті. Осы қызумен халқымыздың ұрпақ тәрбиелеуде аса маңызды орын алатын Ұлттық ойындарымызға кезек берсек, қалай қарайсыздар?
Диас: Сен менің ойымды оқығандай, дөп түстің! Ұлттық ойындарымыздың бала тәрбиесінде алатын орны ерекше. Ол – жас ұрпақты имандылыққа, тапқырлыққа, адамгершілік қағидаларына баулуда баға жетпес құрал. Себебі бала айналасындағы жағдайлардың бәрін ойын арқылы қабылдайды. Сол арқылы тәрбиеленіп, өнеге үйренеді. Дәстүрлік таным-түсініктен туындайтын қазақ халқының ұлттық ойындары - баланы  іс-әрекетке, адамгершілік әдептерді игеруге, ақыл-ойын  жетілдіруге, отан сүйгіштікке баулуда, салауатты өмір сүруге тәрбиелеуде теңдесі жоқ құрал.
Ринат: Олай болса бастайық. Бізге осы жерден алты сері жігіт қажет. 3 жұп болып шықсаңыздар.

Айкогүл: Жеңімпазға сыйлығымыз бар, батылдылық танытып шығыңыздар ортаға – деп, көрермендердің арасынан да шығарады.
«Біздің жігіттер, жігіттер» деген өлеңді қойылады.
Ортада Қол күресі ойыны ұйымдастырылады. Жеңімпазға Айкогүл
сыйлық береді.
Ринат: Асық атуға қалайсыздар жігіттер? Мергендікпен сынайық сіздерді. Келесі ойынға үш жігіт шықса ортаға, жеңімпазымызды құр-қол қалдырмаймыз – деп тағы жігіттерді шақырады. Ринат асық атуды өзі ұйымдастырады.
Асық ату ойыны 
Зарина: Палуан жігіттеріміздің өнеріне куә болдық, енді сұлу қыздарымыздың көркіне сай ақылдарын сынап көруге қалай қарайсыздар? 
Абылай: Табылған ақыл, мен сынап көрсем қалай болар екен?!

Зарина: Қалай сынап көрмексіз?

Абылай: Мақал-мәтел, жаңылтпашпен сынап көрмекпін.

Зарина: Мынауыңыз табылған ақыл екен! Онда кезек сізде.

Абылай: Ал, сұлуларым, 

Ақ сандықты ашайын,
Ішінен сөз маржанын шашайын!- мен мақалдың басын бастаймын, сіздер шуламай қолдарыңызды көтеріп жауап берсеңіздер.

Зарина: ыдысқа тәттілер салып дұрыс жауабын тапқан адамға сыйлық береді.

”Жалғасын тап” .
1. Сөздің көркі-мақал (Жүздің көркі-сақал)
2. Өз елім... (өлең төсегім)
3. Сөзің тәтті болсын...(ашуың қатты болсын)
4. Жақсы байкап сөйлер...(жаман кісі шайкап сөйлер)
5. Ананың көңілі балада...(баланың көңілі далада)
6. Батыр туса ел ырысы...(жаңбыр жауса жер ырысы)
7. Балалы үйдің...(ұрлығы жатпас)
8. Оқу- білім бұлағы...(білім-өмір шырағы)
9. Тіл тас жарады...(Тас жармаса ,бас жарады)
10. Тіліңмен жүгірме,..)Біліммен жүгір)
11. Ұста пышаққа жарымас..(етікші етікке жарымас)
12. Білімі жоқ ұл... (жұпары жоқ гүл)
Жаңылтпашқа қалайсыздар? 

1. Ұшы үшкір, ұшқыр үш жебе алдым, 

Үшеуі де үшкір, ұшқыр деп алдым.

2. Үш кіші ішік піштім,
Бес кіші ішік піштім
Неше кіші ішік піштім?

3. Дөңгелек дөннен төмен дөңгеледі, 
Дөңгелекті дөкемге немен өңгереді?

Абылай: Әп, бәрекелді! Біздің қыздар қалысар емес! Тойымызды әрі қарай ән күймен жалғастырсақ.
1. Ән «Үкілі кәмшат» Ақеркенің сүйемелдеуімен бір топ қыздар
2. Күй «Келіншек» Махамбет Әділ

3. Ән «Өсиет» Балауса

4. Ән «Наурыз көктем» Балауса, Бикамал

Тұсау кесу 

Өлең соңына жақындағанда, есіктен әже, немересі  және келіні кіреді.

Аружан: Осы ауылда той болып жатыр деп естіп келінім мен немеремді арнайы алып келдім. 
Алғашқы немерем, Нұрәли жер-Анаға алғаш аяқ басып, үлкен өмір
көшіне ермек, із тастамақ. Сол құлынымның тұсауын кесуге өзімнің аяғы жеңіл, жүрісі шапшаң, ақ көңіл, елімізге сыйы, ардақты ана, сүйікті әже, Раушан әжемізге немеремнің тұсауын кестірсем бе деп..

Аруна: Әлбетте, баланың тұсауы ала жіппен, қойдың майлы шегімен немесе өрілген көк шөппен кесіледі: 
Ала жіп ақтық пен адалдыққа жол ашады, майлы шек байлыққа, тоқтыққа жетелейді, көк шөп көбеюге, өсуге, өнуге шақырады.

Екінші үстел басында отырған адамдар:

Ринат: Не болып жатыр өзі? – (дейді біреусі)
Аруна:  Амантай әже өзінің немересінің «Тұсау кесер» тойын Ұлыстың ұлы күні наурыз мерекесімен тұтастырып, қалың жұрттан бата алу мақсатында осы жерде «Тұсау кесер» тойын өткізем дейді. (деп түсіндіріп береді біреусі)
Абылай: Ее, дұрыс екен. Жөн, екен (дейді)

Орта да, тұсау кесуге арналған жабдықтар төселеді. 
Осы кезде келіні айтады:

Келін сөзі: 
Қаз-қаз, балам, қаз, балам,
Тақымыңды жаз, балам.
Қадамыңа қарайық,
Басқаныңды санайық.
Қаз-қаз, балам, жүре ғой,
Балтырыңды түре ғой.
Тай-құлын боп шаба ғой,
Озып бәйге ала ғой.
Қаз баса ғой, қарағым,
Құтты болсын қадамың!
Фонда Жазираның әні қойылады. 

Раушан апайдың балаға тілегі өз сөзімен.

Үстел басындағы адамдар тізіліп тұрып: тәй-тәй тәй

Раушан апай:

Жүгіре қойшы, құлыным, 

Желбіресін тұлымың. 

Ілгері бас, шегінбе.

Бұл өмірден сүрін бе.

деп Нұрәли бүлдіршіннің алғашқы басқан қадамын құтты болсын.
Жабдықтар қойылады. 

Зарина: Ал, енді  Нұрәли бүлдіршінді төрге жүгіртіңдер. Екі жігіт ұстаңдар да жүгіртіңдер. Болашақта қандай маман иесі болар көрейік деген ниетпен. Бүлдіршінге қажетін таңдатайық.
 Екі жігіт жүгіртіп тізілген заттарға жақын отырғызады. ( Ахмет, Диас)
Зарина: 

Кітап: Болашақта ғұлама данышпан болсын, ғалым, болсын.
Домбыра: әнші болсын.

Қамшы: ерліктің, ерен күштің, қайсарлықтың белгісі, батыр болсын,
Аружан Әже: Ал, ендеше ағайын шашудан алаңыздар, сіздерге де осындай той жұғысты болсын. Шашу шашылады. Рақметін айтып сыйлықтарын 
береді.
Сымбат: Бүлдіршіннің алғашқы қадамы құтты болсын.
Аманжолов Мейрамбек: Той құтты болсын ағайын менен бір күй шашу болсын. 

1.  Соңында бата берумен аяқталады. 

Зарина: Батамен ер көгерер демекші,  үлкендерден бір бата болсын!
Нұрлан: Бата беру 

